«Яңа ел»

А.б: Исәнмесез, укучылар! Сез бу залга ни өчен җыелдыгыз?
Укучылар: Яңа ел бәйрәменә.
А.б.: Туктагыз, туктагыз! Бүген ничәнче декабрь соң әле?
Укучылар: ... нче декабрь.
А.б.: Карагыз әле, чыннан да Яңа ел бәйрәме якынлаша икән бит! Яңа ел сезнең өчен нәрсә соң ул?
Укучылар: Кыш бабай, Кар кызы, чыршы, мандариннар, бүләкләр...
А.б.: Ә сез Яңа ел бәйрәмен яратасызмы?
Укучылар: Яратабыз, яратабыз...
А.б.: Сез бүген уйнарга, җиңәргә, көләргә әзерме?
Укучылар: Әйе, әзер...
А.б.: Ә Җырларга, биергә әзерме?
Укучылар: Әзер, әзер...
А.б.: Ә Кыш бабай белән Кар кызына шигырьләр сөйләргә әзерсезме?
Укучылар: Әлбәттә, әзер!
А.б.: Алай булгач, башлыйбыз!
Туган җиребезгә Яңа ел килә! Бүген без дә Яңа ел бәйрәменә җыелдык. Балалар, карагыз әле, безнең чыршыга!
Нинди матур безнең чыршы!
Җем-җем килеп яна ул.
Башлыйбыз чыршы бәйрәмен,
Котлы булсын Яңа ел!
А.б: Әйдәгез әле чыршыбызга багышлап, матур шигырьләребезне сөйләп күрсәтик әле.
1 укучы: Күрегез бу чыршыны,
Чыршының да чып-чыны!
Нинди төз, матур, биек,
Тора түшәмгә тиеп.
2 укучы: Күрдегезме чыршыны?
Матур итеп киенгән.
Безгә калын урманнан
Ул кунак булып килгән!
3 укучы: Үсте чыршыбыз урманда
Шаулап торды ул анда
Җәен дә, кышын да зифа,
Яшел тора һаман да.
4 укучы: Хәзер чыршыбыз бизәнгән,
Муенсалар да элгән.
Безгә шундый матур булып,
Бәйрәмгә диеп килгән.
5 укучы: Матур уенчыклары
Никтер янмый утлары?
Әй, чыршы, чыршы, чыршы!
Безнең күңелне күрче,
Утларыңны кабызчы.
А.б: Балалар, чыршының утлары никтер кабынмый. Чыршы янында бер җырлап алыйк. Бәлки җырлагач, кабыныр.
(Җыр)
(Чыршының утлары кабына)
А.б.: Балалар, мин ниндидер тавыш ишетәм. Сез дә ишетәсезме?
Укучылар: Әйе, ишетәбез.
(Музыка уйный. Залга Убырлы карчык керә.)
(Убырлы карчык + уен + табышмаклар) 
А.б: Балалар, Убырлы карчык белән бик тә күңелле. Ләкин безнең бәйрәмебезгә кемнәрдер җитми бит. Кемнәр алар?
Укучылар: Кыш бабай, Карсылу.
А.б.: Дөрес әйтәсез, укучылар! Бәйрәмебездә Кыш бабай белән Карсылу җитми. Әйдәгез алайса болай эшлибез. Мин сезгә сораулар бирәм, сез дөрес итеп җавап бирергә тырышыгыз, җавабыгызны “Әйе” яки “юк” сүзе белән генә әйтегез. Барлык сорауларга да дөрес җавап бирсәгез, Кыш бабай белән Карсылу килеп тә җитәр.
Сораулар: 
-Кыш бабайны бөтен кеше белә, әйеме?
-Ул нәкъ 7дә килә, әйеме?
-Кыш бабай - әйбәт бабай,  әйеме?
-Ул эшләпә һәм галош кия, әйеме?
-Тиздән кыш бабай килер, әйеме?
-Ул бүләкләр алып килә, әйеме?
-Чыршыбыз бик матур, әйеме?
-Аны мылтыктан атып алып кайтканнар, әйеме?
-Чыршыда күркәләр үсә, әйеме?
-Помидорлар да үсә, әйеме?
-Чыршының энәләре кызыл, әйеме?
 -Кыш бабай суыктан курка, әйеме?
-Ул Кар кызы белән дус, әйеме?
Алып баручы: Сез җавапларны дөрес бирдегез. Хәзер Кыш бабайны һәм Карсылуны чакырырга да була. Әйдәгез әле,кычкырып карыйк.Бәлки безнең тавышны ишетеп килеп җитәрләр.
Укучылар: Кыш бабай! Карсылу!
(Музыка яңгырый, Кыш бабай һәм Карсылу керәләр)
А.б.: Хуш киләсең, Кыш бабай! Хуш киләсең, Карсылу!
Кыш бабай: Исәнмесез, кадерле дусларым! Исәнмесез, кадерле балалар! Яңа ел белән сезне! Менә мин яңадан сезнең янда. Мин сезгә яңа бәхетләр, яңа уңышлар алып килдем! Бигрәк зур үскәнсез, гел 4ле – 5леләргә генә укыйсыз дип ишеттем. Молодцы! Гел шулай тырышып укыгыз! Әти-әниләрегезне, укытучыларыгызны сөендереп торыгыз!
Карсылу: Исәнмесез, кадерле укучылар! Яңа елны ничек каршыласаң, ел шулай үтә диләр. Әйдәгез барыбыз бергә чыршы тирәли җырлап әйләник. Ел мәрхәмәтле, күңелле булсын!
(Чыршы тирәли җырлар)
А.б: Кыш бабай, балалар син килүгә дип матур шигырьләр дә өйрәнделәр.
Кыш бабай: Әйдәгез, шигырьләрегезне сөйләп күрсәтегез әле.
1 бала: Яңа елны без көтәбез,
Иң матур бәйрәм, диеп,
Шигырьләр, җырлар өйрәнеп,
Матур киемнәр киеп.
2 бала: Әй, Кыш бабай, Кыш бабай,
Хуш киләсең, уз бире.
Кунак булып килер дип
Күптән көттек без сине.
3 бала: Әй Кыш бабай, Кыш бабай,
Безнең сөйгән кунак син.
Ямьле үтсен кичәбез,
Безне көлдер, уйнат син.
4 бала: Рәхмәт, бабай, сүзләреңә,
Бик матур теләкләрең.
Алып килдем, дигән идең,
Кайда соң бүләкләрең?
5 бала: Әй, Кыш бабай, Кыш бабай,
Хуш киләсең уз бире.
Шатланышып җыр белән
Каршылыйбыз без син.
6 бала: Тәгәрәтеп ак карны,
Ясадык кар бабайны.
Куйдык кишердән борын,
Ясадык ике кулын.
Күзләре – кара күмер.
Дидек: “Син урам себер!”
Зур себерке тоттырдык,
Көлешеп карап тордык.
7 бала: Җилкәсенә капчык асып
Кыш бабай килеп керде.
Төрле кызык сүзләр әйтеп,
Бүләк өләшеп йөрде.
8 бала: Йолдызлар төшеп кушылган
Чыршыдагы утларга.
Кыш бабай белән Кар кызы
Килгән безне котларга.
9 бала: Иске ел да үтеп бара,
Көтә безне Яңа ел.
Рәхмәт сиңа Кыш бабай,
Котлы булсын, Яңа ел!
10 бала: Рәхмәт сиңа, Кыш бабай,
Безнең белән дус бабай,
Сагынып килеп җиттең,
Яңа ел бүләк иттең.
11 бала: Берәр яшькә үстердең,
Һәммәбезгә көч бирдең,
Рәхмәт сиңа, Кыш бабай,
Безнең белән дус бабай!
А.б: Кыш бабай, үзең нәрсәләр өйрәнеп килдең соң, безнең янга?
Кыш бабай: Бию өйрәнеп килдем.
А.б.: Укучылар, әйдәгез Кыш бабай белән Карсылуны бер биетеп алыйк әле. Без дә аларга кушылып биербез.
(Кыш бабай, Карсылуны татарча биетү)
Уен ???
Кыш бабай: Нинди матур биисез, җырлыйсыз, шигырьләр сөйлисез. Миңа китәргә вакыт. Сезгә бүләк итеп мин Яңа 2019 нчы елны калдырам! Балалар, әйдәгез бергәләшеп аны чакырыйк. Яңа ел! Яңа ел!
Укучылар: Яңа ел! Яңа ел!
(Яңа ел керә)
Яңа ел: Исәнмесез, минем дусларым! 
Минем ел котлы булсын,
Кырларда иген уңсын,
Табыннар мул булсын.
Яңа ел белән, яңа бәхетләр белән!
Кыш бабай: Рәхмәт, улым, Яңа елым! Теләкләрең кабул булсын!
А.б. Син, Яңа ел, инде безгә 

Матурлык кына китер. 

Ныгысын дуслык, татулык 

Иман бир балаларга. 

Саулык-сәламәтлек китер 

Озак-озак елларга.

Кыш бабай:
Менә сезгә бүләкләр
Рәхим итеп алыгыз.
Яңа елның күчтәнәчен
Өйгә алып кайтыгыз.
(Кыш бабай белән Кар кызы бүләкләр тарата).
Кыш бабай: Безгә китәргә дә вакыт җитте. Безне башка мәктәпләрдә дә көтәләр. Сау булыгыз, якын дуслар! Киләсе елга кадәр, балалар!
Карсылу: Сау булыгыз, дусларым! Акыллы булыгыз! Тырышып укыгыз! Киләсе очрашуларга кадәр!
Балалар: Сау булыгыз, Кыш бабай! Сау бул, Карсылу! 
(Кыш бабай чыгып китә).

